
1

Olim erant quattuor Cuniculi parvi, 
et nomina erant—

Flaccilla,
Pupilla,

Lanosa-cauda,
et Petrus.

Cum Matre habitabant in tumulo 
harenae sub radice abietis1 maximi.

1  abies, etis (m)—fir tree





3

“Nunc, carissimi,” dixit vetula 
Domina Cunicula quodam die, “licet 

ire per agros vel iuxta viam, sed nolite in 
hortum Domini Gregorii ire: casus ibi 
Patrem impedivit; in crustum positus est 
a Domina Gregoria.”





5

“Abite nunc, et nolite malefacere.  
 Domum exeo.”

Tunc vetula Domina Cunicula 
sportulam et umbraculum sumpsit, 

et per silvam ivit ad tabernam pistoris. 
Panem emit de farina integra factum, et 
quinque liba cum acinis.2

2  acinus, i—currant

Flaccilla, Pupilla, et Lanosa-
cauda, quae probae erant cuniculae, 

iuxta viam iverunt et moras3 collegerunt;

3  mora, ae—blackberry

Sed Petrus, qui improbissimus erat, 
usque ad hortum Domini Gregorii 

rectam viam fecit, et sub portam 
subluctatus est!

Primum lactucas4 et phaselos5 edit, 
et tunc raphanos6 edit;

4  lactuca, ae—lettuce
5  phaselus, i—french bean
6  raphanus, i—radish

Et tunc, aegrotans, apium7 quaesivit.

7  apium, i—parsley

Sed post angulum viridarii8 
cucumerum,9 cui occuravit? Domino 

Gregorio!

8  viridarium, i—greenhouse
9  cucumis, cucumeris (m)—cucumber


